
Құндылықтар қайнары
Елбасы Нұрсұлтан Назарбаевтың "Болашаққа бағдар: рухани жаңғыру" мақаласының жа-рық көргеніне биыл екі жыл толды. Өңіріміздегі жалғыз жоғары оқу орны - М.Қозыбаев атындағы Солтүстік Қазақстан мемлекеттік университеті бағдарламалық мақалада айтылған идеяларды жүзеге асырудың маңыздылығын терең түсініп, осы мақсатта тындырымды істер атқаруда.
Көпшілікке мақаланың тарихи мәні мен мазмұнын түсіндіру, бағдарламалық бағыттарды ғылыми-теориялық тұрғыдан қолдау, ондағы идеялардың жузеге асырылуына атсалысу бағытында оқу орнында өңірлік сараптамалық кеңес құрылды. Төрағасы болып университет рекгоры Серік Өмірбаев тағайындалды. Осыған орай университеттің 2018-2022 жылдарға арналған іс-шаралар жоспары әзірленді. Мәселен, Петропавл қаласы мен Солтүстік Қазақстан облысының көрікті жерлеріндегі мәдени ескерткіштермен танысу үшін экскурсиялар ұйымдастырылып, тарих, туризм, филология, педагогика мамандықтары бойынша білім алып жатқан студенттерге жыл сайын тренинг-модуль өткізіледі. Сонымен қатар үздік "Start Up" идеялар байқауының, "Солтүстік Еуразия даласы" халықаралық симпозиумының, "Ұлы дала жастары" республикалық жобасының студенттердің бойына мақалада айтылған бәсекеге қабілеттілік, прагматизм, ұлттық бірегейлікті сақтау, білімнің салтанат құруы, эволюциялық даму, сананың ашықтығы секілді идеяларды сіңіруге ықпалы зор. Жастарды қолдау мақсатында "QYZYLJAR» студенттерге қызмет көрсету орталығы ашылғанын да айтып өткен жөн.
Былтыр университет жанынан "Рухани жаңғыру" - әлеуметтік-гуманитарлық зерттеулер институты құрылған болатын. Мұндағы мақсат ел және өңір тарихы, этнографиясы, мәдениеті бойынша арнайы зерттеулер жүргізу арқылы қоғамдық сананы жаңғырту болып табылады. Бүгінгі күні институтың жұмыс асыру бойынша ғылыми-зерттеу, экспедициялық, оқу-әдістемелік жұмыстар сәтті жүргізілуде.
Елбасы мақаласында латын әліпбиіне көшу - қоғамдық сананы жаңғыртуға бағытталған маңызды қадам екені айтылған. Университеттің тіл мамандарының ұйымдастыруымен өтіп жатқан республикалық, өңірлік семинарлар, конференциялар, "дөңгелек үстелдер" студенттердің жаңа қаріпті үйренуге деген ынтасын арттыра түсуде.
Жастарды мейірімділікке баулу бүгінгі қоғамдағы маңызды міндеттің біріне айналып отыр. "Жүректен - жүрекке" деген атаумен өткізілген кездесу кештерінің де мазмұндық, тағылымдық, тәрбиелік маңызы өте зор. Өткен жылы университет қабырғасында бірнеше қайырымдылық шаралары өтті. Ал биыл педагогика факультеті "Жақсылық жаса" акциясын ұйымдастырды.
Болашақтың тұтқасы жастардың қолында деп жиі айтып жатамыз. Бірақ бұл құр сөз болып қалмауы керек. Сондықтан білімді жастардың қатарын көбейту мақсатында былтыр "Жастар және ғылым" деген атпен V халықаралық ғылыми-практикалық конференцияға 500-ден астам адам қатысты. Мұнда елімізді өркендетуге жас ғалымдардан үміт зор екені айтылды.
"Ел боламын десең, бесігіңді түзе!" деген екен қазақтың заңғар жазушысы Мұхтар Әуезов. Ұлтжанды, отансүйгіш ұрпақ тәрбиелеу отбасынан басталып, мектеп қабырғасында жалғасын табады. Осы орайда мемлекеттік тапсырыспен орта білім беру мекемелері үшін арнайы шығарылған "Өлкетану" оқулығын университет ғалымдары Ақмарал Ибраева, Зарқын Тайшыбай және облыстық мұрағаттың директоры Сәуле Мәлікова дайындағанын айтып өткен жөн.
"Рухани жаңғыру" бағдарламасының жүзеге асырылуына зор үлес қосып отырған жоғары оқу орны шетелдік университеттермен де тығыз байланыс орнатқан. Мәселен, тарих ғылымының докторы, профессор Ақмарал Ибраева Халықаралық Түркі академиясы ұйымдастырған ЮНЕСКО-ның штаб-пәтерінде (Париж Қ., Франция) өткен "Рухани жаңғыру және мәдени мұра" халықаралық форумының жұмысына қатысып, оқу орнын-дағы осы мақсатта атқарылып жатқан іс-шараларды баяндап, тәжірибе алмасып қайтты.
"Туған жердей жер болмас, туған елдей ел болмас" дегендей әркімге кір жуып, кіндік кескен алтын ұя ыстық екені айтпаса да түсінікті. Сондықтан жастардың бойына отаншылдық секілді ізгі сезімді сіңіруге ықпалы зор "Туған жер" жобасы да сәтті жүзеге асырылуда. "Тарих, экономика және құқық" факультетінің "Қазақстан тарихы және әлеуметтік-гуманитарлық пәндер", "Журналистика" кафедралары осы тақырыпта аймақтық ғылыми-практикалық конференция өткізді. Университет ғалымдары "Мәңгілік ел" ұлттық идеясы аясында "Солтүстік Қазақстан облысы: тарих, тіл, мәдениет" атты жоба бағдарламасын әзірледі. Жас ғалымдарды ғылыми-зерттеу жұмыстарына ынталандыру мақсатында төрт ректор гранты бөлінді. Осыған орай "Туған жер -2019" тақырыбында байқау ұйымдастырылды. Сонымен қатар биыл "Рухани жаңғыру" әлеуметтік-гуманитарлық зерттеулер институты облыс орталығындағы Оқушылар сарайында "Туған жер" кіші бағдарламасы аясында "Жас археолог" үйірмесін ашты. Онда аптасына екі рет қала мектептерінің оқушылары үшін сабақ өткізіледі.
Университет ғалымдары бүгінгі таңда өңіріміздегі киелі жерлерді студенттер арасында насихаттауды мақсат тұтады. Мысалы, жоғары оқу орнының доценті А.Плешаков Ақ-Ирий қазба орнына және Сүйіндік батыр мазарына экспедициялық-зерттеу жұмыстарын жүргізуде.
Студент жастардың рухани мәдениетін, ұлттық сана-сезімін қалыптастыру мақсатында филолог ғалымдар ұлы тұлғаларды насихаттауды мақсат тұтады. Мәселен, қазақ тілі мен әдебиеті мамандығы бойынша білім алып жатқан студенттерге «Мағжантану», «Сәбитану», «Ғабитану» курстары оқытылады. Биыл бұл білім беру бағдарламасының мазмұны жаңартылды. 

Рухани жаңғыру дегеніміз- бұл санадағы сілкініс. Бұл орайда еліміздің ұлттық өнеріне деген құрметті арттырудың маңызы зор болмақ. Биылғы наурыз айында өткен "Орфей және Қорқыт ата мұрагерлері" атты IV байқауда халқымыздың төл дүниелері паш етілді.
Біздің университет білім мен ғылым саласын дамытуға да зор үлес қосып отыр. "Рухани жаңғыру" бағдарламасы аясында былтыр түрлі деңгейдегі басылымдарда ғалымдардың отызға жуық ғылыми-зерттеу еңбектері мен монографиялары, 40-тан аса ғылыми мақаласы жарық көрді.
Биылғы жылды Елбасы "Жастар жылы" деп жариялады. Сондықтан әрқашан оқу орны тарапынан білімді, озық ойлы студенттерге қолдау бар. Мәселен, өткен жылы жаратылыстану, техникалық және гуманитарлық ғылымдар бағыты бойынша Білім және ғылым министрлігі ұйымдастырған түрлі байқауларға 131 ғылыми жұмыс дайындалды. Нәтижесінде жеті студенттің шығармашылық еңбегі жоғары бағаға ие болды. "Бизнестің жол картасы -2020" кәсіпкерлікті қолдау және дамытудың бірыңғай бағдарламасы шеңберінде "Агрономия және орман шаруашылығы" кафедрасының магистранты Аманжол Шекеев "Аgroо SolІ Соmpanу" жобасы бойынша 3 миллион теңге грант жеңіп алды. Ол бұл қаржыны ауыл шаруашылығы саласында консалтингтік қызметтерді жүргізуге бағыттайтын болады. "Еуразия Групп Казахстан" компаниясы базасында өткен "Қазақстандағы John Deere ең үздік техникасы" атты студенттік жобалардың республикалық байқауында болашақ агроном Виктор Данин жеңімпаз атанды. Биыл жас кәсіпкерлердің жобаларын қолдау мақсатында Бизнес-инкубатор ашу жоспарланып отыр. Жастардың озық идеяларына жан-жақты, тіпті, қаржылай да қолдау көрсетілетін болады.
Мазмұны терең, ауқымы кең бұл бағдарлама ғылым, білім, мәдениет пен тарихымызды терең зерделеуге мүмкіндік беріп отырғанын мақтанышпен айта аламыз.

